
1.Муқаррароти умумӣ 

    1.1.Сиёсати мазкур мақсадҳо, вазифаҳо, принсипҳо ва усулҳои асосии 

фаъолияти низоми муқовимат бо коррупсия дар ҶСП "Актив Бонк"-ро 

муайян менамояд.  

    1.2.Сиёсат асосҳои идоракунӣ ва ташкилотии пешгирии коррупсия 

(амалҳои коррупсионӣ), чораҳои вобаста ба камкунӣ ва/ё барҳамдиҳии 

пайомадҳои қоидавайронкуниҳои коррупсионӣ, иштирокчиёни он, 

вазифаҳо, функсияҳо, салоҳиятҳо ва масъулият, аз ҷумла нисбати шахсони 

сеюм, аз ҷумла шахсони воқеӣ, ҳуқуқӣ, мақомоти ҳокимияти давлатӣ ва 

намояндагони онҳоро муқаррар мекунад.   

    1.3.Сиёсат мутобиқи талаботи қонунгузории Тоҷикистон ва 

байналмилалӣ, инчунин бо назардошти методология, принсипҳо ва 

таҷрибаҳои беҳтарини байналмилалӣ таҳия гардидааст. Бонк аз 

кормандон, новобаста аз мансаби ишғолнамуда дар Бонк, мақом ва 

муҳлати кор дар Бонк, розигӣ бо принсипҳои одоб, усулҳо ва талаботҳои 

сиёсати мазкурро интизор аст.  

    1.4.Ҳамаи кормандони Бонк бояд Сиёсати мазкурро ба роҳбарӣ 

гирифта, бечунучаро принсипҳо ва талаботҳои онро риоя намоянд. 

    1.5.Бонк кӯшиш ба он менамояд, ки принсипҳо ва талаботҳои Сиёсати 

мазкур ба миёнаравҳо, агентҳо, шарикони корӣ, таъминкунандагон, 

иҷрокунандагон ва дигар ашхоси сеюм, ки бо онҳо Бонк дар раванди 

татбиқи фаъолияти худ ҳамкорӣ мекунад, паҳн гардад, инчунин аз 

шахсони зикргардида риояи уҳдадориҳои дахлдори вобаста ба муқовимат 

ба коррупсияро интизор мебошад. 

    1.6.Зерсохтори масъул барои ҳамоҳангсозии татбиқи Сиёсат оид ба 

муқовимат ба коррупсия ва соҳиби ин ҳуҷҷат Шуъбаи бехатарӣ ва таҳвили 

арзишҳо мебошад. 

    1.7.Сиёсат асос барои коркарди ҳуҷҷатҳои меъёрии дохилӣ дар соҳаи 

муқовимат ба коррупсия аз ҷониби Бонк мебошад.  

    1.8.Сиёсат барои шиносоӣ ва риоя аз ҷониби ҳамаи кормандон ва 

роҳбарияти Бонк ҳатмӣ аст. 

    1.9.Дар Сиёсат мафҳумҳо ва ибораҳои зерин истифода мешаванд: 

               Бонк - ҶСП "Актив Бонк"; 

Хешовандони наздик - зан (шавҳар), кӯдакон, падар, модар, 

бародарон, хоҳарон, инчунин падар, модар, бародарон, хоҳарон ва 

кӯдакони зан (шавҳар), хостгорҳо, ҷиянҳо, инчунин дигар 

шахсоне, ки бо шахси ваколатдор барои иҷрои уҳдадориҳои 

хизматӣ дар Бонк ё шахси ба он баробаркардашуда зиндагии 

якҷоя доранд ё хоҷагии якҷояро пешбаранд; 

Шахси мансабдор - шахсоне, ки барои иҷрои функсияҳои 

давлатӣ ваколатдор шудаанд, шахсоне, ки мансабҳои давлатии 

ҳокимияти давлатӣ ё мансабҳои давлатии хадамоти давлатиро 

мутобиқи Қонуни Ҷумҳурии Тоҷикистон "Дар бораи хизмати 

давлатӣ" ишғол менамоянд, аз ҷумла дар Қувваҳои мусаллаҳи 

Ҷумҳурии Тоҷикистон, инчунин шахсони мансабдори субъектҳои 

хоҷагидори давлатӣ ва дигар субъектҳои хоҷагидорӣ, ки ҳиссаи 

давлат на камтар аз нисфи амволи онҳоро ташкил медиҳад.   

Шахсони мансабдори мақомоти худидоракунии маҳаллӣ, 

шахсони мансабҳои ташкилотҳо новобаста аз шакли тобеъият ва 

моликият, ташкилотҳои ҷамъиятӣ, ҳизбҳои сиёсӣ ва ташкилотҳои 

динӣ; шахсоне, ки бо тартиби дар қонун муқарраргардида ба 

ҳайси номзад барои ишғоли мансаби интихобии мансабҳои 

давлатӣ ва ба ҳайси аъзои мақомоти интихобии давлатӣ ба қайд 

гирифта шудаанд; шахсони мансабдори кишварҳои хориҷӣ ва 

ташкилотҳои байналмилалӣ, ки бо шахсони мансабдор, 

мақомоти давлатӣ, шахсони воқеӣ ва ҳуқуқии Ҷумҳурии 

Тоҷикистон муносибат доранд; 

Мизоҷ - шахси воқеӣ, ҳуқуқӣ ё соҳибкори инфиродӣ, ки 

истифодакунандаи хизматрасониҳои бонкӣ мебошад ё хоҳиши 

истифодаи хизматрасониҳои бонкиро дорад;   

Коррупсия - кирдори (амал ё беамалии) шахсони мансабдор, ки 

барои иҷрои ваколатҳои хизматӣ салоҳиятдор шудаанд, ё 

шахсони ба онҳо баробаршуда, ки барои истифодаи мақоми худ ё 

имкониятҳои бо он вобаста барои дарёфти фоида ва 

бартариятҳои моддӣ ва ғайримоддӣ, дигар имтиёзҳо ба фоидаи 

худ ё шахсони сеюм, ки бо қонун пешбинӣ нашудаанд, инчунин 

ваъда, пешниҳод ё ба шахсони зикргардида додани фоида ва 

бартариятҳо бо мақсади ноил намудани онҳо ё 

ҳавасмандгардонии онҳо барои чунин кирдорҳо (амал ё беамалӣ) 

ба фоидаи шахсони воқеӣ ва ҳуқуқӣ;    

Қоидавайронкунии коррупсионӣ - қоидавайронкуние 

мебошад, ки бо Қонуни Ҷумҳурии Тоҷикистон "Дар бораи 

муқовимат ба коррупсия" ва дигар қонунҳои муқарраргардида, ки 

барои коррупсия, қоидавайронкуниҳои вобаста ба коррупсия, 

инчунин қоидавайронкуниҳои хусусияти коррупсионӣ дошта, ки 

тибқи қонун ҷавобгарии интизомӣ, маъмурӣ, гражданӣ, ҳуқуқӣ ва 

ҷиноӣ пешбинӣ шудааст, шароит фароҳам меорад;  

Контрагент - шахси воқеӣ ё ҳуқуқӣ, ки тибқи шартнома 

ӯҳдадориҳои муайянро ба уҳда мегирад. Дар муносибатҳои 

ҳуқуқӣ-гражданӣ, контрагент яке аз тарафҳои шартнома 

мебошад. Нақши контрагентро ҳарду тарафи шартнома нисбат ба 

ҳамдигар иҷро мекунанд. Ҳар яке аз тарафҳо, ки шартнома 

мебанданд контрагент ҳисобида мешаванд; 

Корманди Бонк - дилхоҳ шахси воқеӣ, ки бо Бонк ба 

муносибатҳои меҳнатӣ ворид шудааст; 

Роҳбарияти Бонк - аъзои Шурои Нозирони Бонк, Раиси Раёсати 

Бонк, Муовинони Раиси Раёсати Бонк, Сармуҳосиб, аъзои Раёсат, 

директорони филиалҳо, сардорони раёсатҳо, шуъбаҳо, бахшҳо ва 

хадамотҳо, инчунин дигар кормандоне, ки функсияҳои 

ташкилотӣ-тақсимотӣ ё маъмурӣ-хоҷагидориро дар Бонк анҷом 

медиҳанд; 

Субъектҳои қоидавайронкуниҳои вобаста ба коррупсия - 

шахсоне, ки барои иҷрои ваколатҳои хизматӣ ваколатдор 

шудаанд, инчунин шахсоне, ки ғайриқонунӣ фоида ва 

хизматрасониҳои моддӣ ва ғайримоддиро ба шахсоне, ки барои 

иҷрои ваколатҳои хизматӣ ваколатдор шудаанд, ё шахсони ба 

онҳо баробаршуда;  

Туҳфаҳо - дилхоҳ арзишҳо дар шакли моддӣ ё ғайримоддӣ, ки 

уҳдадории пардохт барои он пешбинӣ нашудааст, яъне арзиши 

ба таври ройгон додашуда, аз ҷумла воситаҳои пулӣ, қоғазҳои 

қиматнок ва дигар амвол, фоида ва хизматрасониҳои хусусияти 

амволӣ дошта (корҳо, хизматрасониҳо, пардохти дилхушиҳо, 

истироҳат, хароҷоти нақлиёт, фоизҳо, тахфифҳои барои 

истифодаи амвол пешниҳодшуда, аз ҷумла манзил, пасандозҳои 

хайриявӣ, хайрия ва ғайра), ки вобаста ба кор дар Бонк  қабул ё 

дода шудааст.  Туҳфа метавонад инчунин хӯроки 

наҳорӣ/нисфирӯзӣ/бегоҳӣ; чорабинии дилхушӣ бошад; 

Бехатарии дохилӣ – Шуъбаи бехатарӣ ва таҳвили арзишҳои 

Бонк, ки ба он функсияҳои огоҳонидан, муайянсозӣ ва пешгирии 

қоидавайронкуниҳои аз ҷониби кормандони Бонк ба нақша 

гирифташуда, анҷом додашаванда ё анҷом додашуда вогузор  

шудааст;    

ҲМДБ - Ҳуҷҷатҳои меъёрии дохилии Бонк. 

  

2. Мақсад, вазифа ва принсипҳои Сиёсат 

    2.1. Сиёсати мазкур бо мақсади муайянсозӣ, пешгирӣ ва кам кардани 

ҳолатҳои рафтори ғайриқонунӣ, берун аз одоб, коррупсионии 

кормандони Бонк таҳия карда шудааст. Сиёсати мазкур ба ташаккули 

фаҳмиши ягонаи моҳияти амалҳои коррупсионӣ аз ҷониби кормандон ва 

роҳбарияти Бонк, шаклу зуҳуроти он барои пешгирӣ ва қатъи ҳолатҳо ва 

амалҳое, ки аз ҷумла эҳтимолан метавонанд талаботи қонунгузории 

зиддикоррупсионии Ҷумҳурии Тоҷикистонро ва дигар меъёрҳои ҳуқуқии 

байналмилалиро вайрон кунанд равона шудааст.   

    2.2. Сиёсати мазкур муқаррар месозад:  

 принсипҳо ва қоидаҳои муқовимат ба коррупсияро дар Бонк;  

 таъсис додани механизмҳои самаранок, расмиёт, чорабиниҳои 

назоратӣ ва дигар чорабиниҳо, ки барои муқовимат ба коррупсия ва 

кам кардани хавфҳои ҷалби Бонк, инчунин кормандони Бонк ба 

фаъолияти коррупсионӣ равон шудаанд;  

 чораҳои вобаста ба бартараф кардани сабабҳо ва шароитҳои ба миён 

оварандаи коррупсия; 

 ташаккули фарҳанги рафтори этикӣ ва ғайри қобили қабул 

донистани ҳама гуна зуҳуроти фаъолияти коррупсионӣ, аз ҷумла 

стандарти ягонаи рафтори зиддикоррупсионӣ дар байни 

кормандони Бонк;  

 чораҳои вобаста ба муқовимат ба коррупсия, инчунин минимизатсия 

ва/ё барҳам додани пайомадҳои онҳо;  

 дар кормандони Бонк, мизоҷон, контрагентҳо, саҳомон, 

сармоягузорон ва дигар шахсон тарбия кардани риояи бечунучарои 

талаботи қонунгузории Ҷумҳурии Тоҷикистон ва меъёрҳои ҳуқуқи 

байналмилалӣ, инчунин Сиёсати мазкур вобаста ба муқовимат ба 

коррупсия;   

 огоҳ намудани мақомоти идоракунандаи Бонк оид ба 

қоидавайронкуниҳои коррупсионӣ ва чораҳои бо мақсади 

муқовимат ба коррупсия андешидашаванда;  

 татбиқи чораҳои масъулият барои қоидавайронкуниҳои 

коррупсионӣ.  

    2.3.Ҳангоми муқовимат ба амалҳои коррупсионӣ Бонк ба принсипҳои 

зерин такя мекунад: 

 қонуният ва одоб; 

 қабул накардани амалҳои коррупсионӣ дар ҳама гуна шакл ва 

зуҳурот; 

 муносибати ғайри қобили созиш ба зуҳуроти амалҳои коррупсионӣ   

дар ҳамаи сатҳҳои идоракунии корпоративӣ; 

 ғайри қобили қабул будани амалҳои коррупсионӣ, аз ҷумла 

зуҳуроти бархӯрди манфиатҳо дар Бонк; 

 ҷалби фаъолонаи роҳбарон ва кормандони Бонк дар кори муқовимат 

бо амалҳои коррупсионӣ. 

3. Амалҳои коррупсионӣ 

    3.1. Мутобиқи Қонуни Ҷумҳурии Тоҷикистон "Дар бораи мубориза бо 

коррупсия", санадҳои меъёрӣ ва меъёрҳои байналмилалӣ дар соҳаи 

муқовимат ба коррупсия барои мақсадҳои Сиёсати мазкур амалҳои 

коррупсионӣ амалҳое мебошанд, ки дар банди 3.2. Сиёсати мазкур дарҷ 

гардидаанд ва анҷом дода шудаанд:  

 нисбати Бонк ё аз ном ё ба манфиати Бонк нисбати шахсони сеюм, аз 

ҷумла нисбати мақомоти давлатӣ, Бонки миллии Тоҷикистон, 

инчунин кормандони Бонки миллии Тоҷикистон, дигар шахсони 

ҳуқуқӣ ва кормандони онҳо, мақомоти идоракунӣ ва намояндагони 

шахсони ҳуқуқии зикргардида;   

 шахсан ё тавассути миёнаравии шахсони сеюм;  

 новобаста аз мақсад, аз ҷумла соддагардонии расмиёти маъмурӣ, 

бюрократӣ ва дигар расмиёт ва дигар равандҳо дар дилхоҳ шакл, 

таъмини рақобатпазирӣ ва дигар бартариятҳо, ки бо амалҳои 

коррупсионӣ вобаста мебошанд;   

 дар дилхоҳ шакл, аз ҷумла дар шакли гирифтан/пешниҳод кардани 

маблағҳо, арзишҳо, дигар амвол ё хизматрасонии хусусияти амволӣ 

дошта, дигар ҳуқуқҳои амволӣ.  

 

    3.2. Амалҳои коррупсионӣ, ки бо мақсадҳо, шакл ё тартиби дар банди                           

3.1. Сиёсати мазкур дарҷгардида анҷом дода шудаанд, инҳо мебошанд:  

 гирифтани пора, миёнаравӣ ё барои фаъолияти худ дилхоҳ подош 

дар шакли маблағ, хизматрасонӣ ва дар дигар шакл гирифтан аз 

шахсони мансабдор, мизоҷон ва контрагентҳо, инчунин ташкилотҳои 

ғайридавлатӣ, иттиҳодияҳои ҷамъиятӣ, шахсони воқеӣ, агар ҳолати 

дигар бо қонунгузории Ҷумҳурии Тоҷикистон пешбинӣ нашуда 

бошад, яъне гирифтан ё розигӣ барои гирифтани дилхоҳ фоидаи 

молиявӣ ва дигар фоида/бартарият барои иҷрои уҳдадориҳои 

мансабии худ ба таври номатлуб, яъне бо шартҳои бештар 

манфиатнок барои шахси порадиҳанда ва/ё бо вайрон кардани 

тартибот ва расмиёти бо қонунгузории Ҷумҳурии Тоҷикистон ва 

ҲМДБ пешбинишуда; 

 додани пора ё миёнаравӣ дар додани пора, яъне пешниҳод ё ваъдаи 

пешниҳоди дилхоҳ фоидаи молиявӣ ва дигар фоида/бартарият бо 

қасди пайдо кардани хоҳиши дилхоҳ шахс барои ба таври номатлуб 

иҷро кардани уҳдадориҳои мансабии худ, яъне бо шартҳои бештар 

манфиатнок барои шахси порадиҳанда ва/ё бо вайрон кардани 

тартибот ва расмиёти бо қонунгузории Ҷумҳурии Тоҷикистон ва 

ҲМДБ пешбинишуда; 

 қабули туҳфаҳо ва дигар хизматрасониҳо вобаста ба иҷрои 

уҳдадориҳои мансабӣ аз шахсони мансабдор, мизоҷон, контрагентҳо, 

кормандони бонк ва роҳбарони бонк (ғайр аз нишонаҳои рамзии 

таваҷҷуҳ ва туҳфаҳои рамзӣ ҳангоми гузаронидани чорабиниҳои 

протоколӣ ва дигар чорабиниҳои расмӣ, ки нархи умумии онҳо дар 

давоми сол на зиёда аз 100 нишондиҳанда барои ҳисобҳо ташкил 

медиҳад), инчунин пешниҳоди чунин туҳфаҳо ва хизматрасониҳо ба 

шахси воломақом;  

 истифодаи бартариятҳои дар қонунгузории Ҷумҳурии Тоҷикистон 

пешбининашуда барои гирифтан ва баргардонидани қарзҳо, фоизҳо 

аз бонкҳо ва дигар ташкилотҳо, харидории қоғазҳои қиматнок, 

амволи ғайриманқул ва дигар амвол, пардохти андозҳои давлатӣ ва 

иҷрои дигар уҳдадориҳо;  

 пешниҳоди бартариятҳои ғайриқонунӣ ё беасос, имтиёзҳо ба 

шахсони воқеӣ ё ҳуқуқӣ, ба мизоҷон ҳангоми омодасозӣ ва қабули 

қарор, тақсимоти воситаҳои молиявӣ ва моддӣ, пардохти андоз ва 

баргардонидани қарзҳо, иҷрои дигар уҳдадориҳои молиявӣ ва 

моддӣ;  

 ғайриқонунӣ аз эътибор соқит намудан ва вайрон намудани тартиби 

арзёбӣ ва фурӯши амвол, тартиби гузаронидани тендер оид ба 

хариди амвол (иҷрои кор ва хизматрасониҳо), ки ба манфиатҳои 

Бонк зарар расонидаанд;  

 таъсис додани монеаҳои сунъӣ ба шахсони воқеӣ ва ҳуқуқӣ, мизоҷон 

ва контрагентҳои Бонк дар татбиқи ҳуқуқҳо ва манфиатҳои қонунии 

онҳо, аз онҳо талаб кардани ҳуҷҷатҳо ва маълумот, ки пешниҳоди он 

аз ҷониби шахсони мазкур бо ҲМДБ пешбинӣ нашудаанд, рад 

кардан ба онҳо барои пешниҳоди маълумот ё додани ҳуҷҷатҳо, 

таъхир намудан, додани маълумоти носаҳеҳ ё нопурра;  

 аз ҷониби роҳбарият ё кормандони Бонк ба фоидаи худ ё шахсони 

сеюм истифода бурдани имкониятҳои вобаста ба мақоми хизматӣ 

ва/ё ваколатҳои мансабӣ, барои гирифтани фоидаи молиявӣ ё дигар 

фоидаҳо/бартариятҳо, ки дар қонунгузории Ҷумҳурии Тоҷикистон 

пешбинӣ нашудаанд;  

 қасдан таҳриф намудани ҳисоботи молиявӣ; 

 дигар шакли истифодабарии ғайриқонунии мақоми мансабии худ 

бар хилофи манфиатҳои Бонк, ҷамъият, давлат бо мақсади 

гирифтани фоида/бартарияти молиявӣ ё ғайра.  

    3.3. Ба кормандон ва роҳбарияти Бонк анҷом додани дилхоҳ амалҳои дар 

банди 3.2 Сиёсати мазкур дарҷгардида манъ мебошад. 

  

4. Тадбирҳои пешгирӣ ва муқовимат ба коррупсия 

    4.1 Пешгирии коррупсия дар Бонк бо роҳи истифодаи чораҳои асосии 

зерин амалӣ карда мешавад:  

 дар кормандон ва роҳбарияти Бонк ташаккул додани ғайри қобили 

қабул донистани зуҳуроти коррупсионӣ дар дилхоҳ шаклҳои он;  

 ташаккули масъулияти корпоративӣ ва ҷамъиятӣ дар соҳаи 

муқовимат ба коррупсия;  

 пешгирии ҳуқуқвайронкуниҳои коррупсионӣ;  

 мубориза бо коррупсия – ошкор, огоҳсозӣ, пешгирӣ, ифшо ва 

тафтиши ҳуқуқвайронкуниҳои коррупсионӣ;  

 минимизатсия ва/ё барҳам додани оқибатҳои ҳуқуқвайронкуниҳои 

коррупсионӣ;  

 ба ҷавобгарӣ кашидани шахсони ба ҳуқуқвайронкуниҳои 

коррупсионӣ роҳ дода.  

    4.2. Барои муайянсозӣ, арзёбӣ ва минимизатсияи босамари хавфҳо 

барои анҷом додани амалҳои коррупсионӣ дар Бонк равишҳои асосии 

зерин истифода бурда мешаванд:  

 гузаронидани арзёбӣ ва коркарди дилхоҳ маълумоти воридшаванда 

оид ба хоҳиш ва далелҳои қоидавайронкуниҳои коррупсионӣ ё дигар 

ҳолатҳои муносибат бо кормандон бо мақсади моил намудани онҳо 

барои анҷом додани қоидавайронкуниҳои коррупсионӣ;  

 муайян намудани қоидаҳои муносибат бо туҳфаҳо ва хароҷотҳои 

намояндагӣ;  

 муайян намудани тартиби ифшои маълумот ва арзёбии он бо 

мақсади пешгирии бархурди манфиатҳо, аз ҷумла бархӯрди 

эҳтимолӣ;  

 пешбурди баҳисобгирии пурра ва саҳеҳ ва ҳуҷҷатгузории ҳамаи 

пардохтҳои аз ҷониби Бонк анҷом додашаванда;  

 муқаррар намудани равандҳои арзёбӣ, таҳлил ва интихоби 

контрагентҳои Бонк, инчунин қоидаҳои ҳамкорӣ бо онҳо;  

 расонидани қоидаҳо ва талаботҳои Сиёсати мазкур ба ҳамаи 

кормандони Бонк;  

 гузаронидани таълими ҳатмӣ бо санҷиши минбаъдаи кормандон 

барои донистан ва фаҳмиши бандҳои асосии Сиёсати мазкур дар 

соҳаи муқовимат бо коррупсия;  

    4.3. Бонк барои кам кардани хавфи вайрон намудани қонунгузории 

зиддикоррупсионии амалкунанда ҳангоми барқарор намудани 

муносибатҳои корӣ бо мизоҷон ва контрагентҳое, ки ба фаъолияти 

коррупсионӣ ҷалб гардида буданд ё метавонанд ҷалб гарданд кӯшишҳои 

оқилонаи дастрасро мегузорад. Дар робита ба ин, Бонк:  

 санҷиши эътибори кории контрагентҳои эҳтимолӣ, саҳомони онҳо 

ва соҳибони бенефитсиариро мутобиқи тартиби дар Бонк 

муқарраргардида дар доираи расмиёти комплаенс анҷом медиҳад;  

 оид ба принсипҳо ва талаботи Бонк дар самти муқовимат ба 

коррупсия, ки бо Сиёсати мазкур муқаррар карда шудааст, бо роҳи 

ҷойгир намудани маълумот дар сомонаи интернетӣ Бонк 

контрагентҳои эҳтимолӣ ва мизоҷони Бонкро огоҳ менамояд;  

 омодагии контрагентҳо барои риояи принсипҳо ва талабот дар самти 

муқовимат ба коррупсия, инчунин барои мусоидат барои пешгирии 

қоидавайронкуниҳои коррупсионӣ дар фаъолияти худро ба инобат 

мегирад. Дар Бонк имконияти ҷалби мизоҷон, контрагентҳо ва дигар 

шахсони сеюм барои анҷом додани амалҳое, ки метавонанд ҳамчун 

ғайриқонунӣ арзёбӣ гарданд, манъ мебошад.  

    4.4. Талабот ва меъёрҳо вобаста ба пешгирии бархӯрди манфиатҳо дар 

ҲМДБ-и алоҳида "Сиёсати танзими ихтилофи манфиатҳо дар ҶСП "Актив 

Бонк" дарҷ гардидаанд. 

    4.5. Ба кормандони Бонк пешниҳод кардан, ваъда додан, туҳфа кардан, 

додан, талаб кардан, дархост кардан, қабул кардани дилхоҳ 

туҳфаҳо/нишонаҳои меҳмондории корӣ/хароҷотҳои намояндагӣ манъ аст, 

дар ҳолатҳое, ки чунин амалҳо/туҳфаҳо: 

 мақсади бевосита ё бавоситаи расонидани таъсир ба қабули қарор, 

ки ба нигоҳдорӣ, васеъ намудан ё муътадил намудани фаъолияти 

Бонк ё гирифтани дилхоҳ дигар бартарият ё фоида барои Бонк 

таъсир мерасонад, дошта бошад, агар бе чунин амалҳо расидани 

пайомадҳои муносиб барои Бонк эҳтимолияти кам дошта бошад; 

 ба меъёрҳои қонунгузории амалкунанда ва/ё ҳуҷҷатҳои дохилии Бонк 

мутобиқат намекунад; 

 на аз номи Бонк, балки аз номи корманди Бонк пешниҳод карда 

мешавад; 

 хавфи эътиборнокӣ ё дигар хавфро барои Бонк, кормандони Бонк 

эҷод мекунанд, дар сурати ифшои маълумот оид ба тӯҳфаҳо ё 

хароҷоти намояндагӣ ё меҳмондорӣ; 

 воситаҳои нақдӣ ё ғайринақдӣ, қоғазҳои қиматнок, металлҳои 

қиматбаҳо ё дигар намудҳо ё эквивалентҳои воситаҳои пулӣ ва/ё 

ашёи айш мебошанд;  

 аз нуқтаи назари ашё, нарх ва ҳолати мушаххас оқилона асоснок 

намебошанд. 

       Туҳфаҳо дар ҳолати ба талаботи болозикри Сиёсати мазкур мутобиқат 

накардани онҳо наметавонанд аз ҷониби кормандони Бонк қабул карда 

шаванд ва бояд ба туҳфакунанда баргардонида шаванд. 

       Ба кормандони Бонк пешниҳоди туҳфа ё дигар хизматрасониҳо 

вобаста ба аз ҷониби қабулкунандаи туҳфа иҷро намудани функсияҳои 

давлатӣ ё ба он баробаршуда аз ҷониби шасхи вобаста ба фаъолият (ғайр 

аз нишонаҳои рамзии таваҷҷуҳ ва туҳфаҳои рамзӣ ҳангоми гузаронидани 

чорабиниҳои протоколӣ ва дигар чорабиниҳои расмӣ, ки нархи умумии 

онҳо дар давоми сол аз 100 нишондиҳанда барои ҳисобҳо зиёд 

намебошад), инчунин пешниҳоди чунин туҳфаҳо ва хизматрасониҳо ба 

шахси воломақом, иҷозат дода намешавад.  

       Дар сурати ба шахсони мансабҳои давлатии Ҷумҳурии Тоҷикистонро 

ишғолкунанда, хизматчиёни Бонки миллии Тоҷикистон вобаста ба 

чорабиниҳои протоколӣ, сафарҳои хизматӣ ва дигар чорабиниҳои расмӣ 

туҳфа намудан, бояд маҳдудиятҳои бо қонунгузорӣ муайяншуда ба 

роҳбарӣ гирифта шаванд.   



 

13 

 

       Дар ҳеҷ ҳолат пешниҳод/қабули туҳфа, ки имкони таъсири манфӣ ба 

эътибори корманд/мақоми идоракунӣ/Бонк дар маҷмуъ дорад, набояд 

подоши махфӣ бошад.  

       Туҳфаҳо ба аъзои оила, хешовандони наздики корманди Бонк, ки 

вобаста ба иҷрои амалҳо (беамалӣ) аз ҷониби ин корманд супорида шуда, 

бо уҳдадориҳои функсионалӣ ва мансабии ӯ дар Бонк вобаста мебошанд, 

иҷозат дода намешаванд.    

    4.7. Бонк сиёсати ягонаи хайриявиро, ки барои ташкили имиҷи Бонк 

ҳамчун бизнеси аз лиҳози иҷтимоӣ масъул равона карда шудааст, анҷом 

медиҳад. Бонк бо мақсади ба даст овардани бартариятҳои тиҷоратӣ дар 

лоиҳаҳои мушаххаси Бонк лоиҳаҳои хайриявӣ ва сарпарастиро 

маблағгузорӣ намекунад. Кӯмакҳои хайриявӣ ва сарпарастӣ метавонанд 

танҳо дар сурати шаффофияти пурра ва кушода, мутобиқи қонунгузории 

амалкунандаи Ҷумҳурии Тоҷикисон ва ҲМДБ анҷом дода шаванд. 

Маълумот дар бораи хароҷотҳои Бонк барои расонидани кӯмаки 

хайриявӣ ва сарпарастӣ бояд кушода бошад. 

    4.8. Бонк дар фаъолияти ташкилотҳои сиёсӣ ва динӣ иштирок накарда, 

фаъолияти онҳоро маблағгузорӣ намекунад.  

    4.9. Бонк аз пардохти дилхоҳ хароҷот барои хизматчиёни давлатӣ ва 

хешовандони онҳо (ё ба манфиати онҳо) бо мақсади гирифтани 

бартарияти тиҷоратӣ, аз ҷумла хароҷотҳо барои нақлиёт, истиқомат, 

хӯрок,  дилхӯшӣ, таблиғот ва ғ., ё аз гирифтани дигар намуди фоида аз 

ҳисоби Бонк худдорӣ менамояд.  Пешниҳод кардан, ваъда додан, туҳфа 

кардан, таъмин намудан ё дилхоҳ фоидаҳои дигар, бевосита ё бавосита 

хизматрасонӣ, ё нишонаи меҳмондорӣ ба хизматчиёни давлатӣ, чӣ хориҷӣ 

ё маҳаллӣ, манъ аст. 

    4.10. Бонк аз кормандони худ риояи Сиёсати мазкурро талаб карда, оиди 

принсипҳои асосӣ, талаботҳо ва муҷозотҳо барои қоидавайронкунӣ 

онҳоро огоҳ месозад ва ин талаботҳоро ба уҳдадориҳои вазифавии 

кормандони Бонк ворид менамояд.  Дар Бонк роҳҳои бехатар, махфӣ ва 

дастраси огоҳ намудани роҳбарияти Бонк, тариқи ирсоли хабар тавассути 

портали дохилии Бонк, сомонаи расмии Бонк, инчунин мустақиман огоҳ 

намудан оид ба фактҳои коррупсия аз ҷониби шахсони ба фоидаи Бонк ё 

аз номи он хизматрасонанда, ташкил карда мешаванд.  Инчунин бо ин 

роҳҳои алоқа ба роҳбарияти Бонк метавонанд пешниҳодҳо оид ба беҳтар 

намудани расмиёт ва назорати зиддикоррупсионӣ, дархостҳо аз ҷониби 

кормандон ва шахсони сеюм метавонанд ворид шаванд. Барои ташаккули 

сатҳи муносиби фарҳанги зиддикоррупсионӣ бо кормандони нави Бонк 

таълимоти муқаддимавии Сиёсати мазкур гузаронида шуда, барои 

кормандони амалкунанда бошад семинарҳои давравии иттилоотӣ дар 

шакли фосилавӣ гузаронида мешавад. Бонк тренингҳои дорои хусусияти 

махсус (мақсаднок)-ро мегузаронад. Дар чунин ҳолат таълими 

кормандонеро, ки функсияҳои дорои хавфи баланди коррупсионӣ амалӣ 

менамоянд ё дар расмиётҳои муайяни антикоррупсионӣ ишитрок 

меварзанд, баргузор менамояд.  Мақсади таълимот азхудкунии ҳар як 

амал ва малакаи омӯзонидашавандаи истифодабарии Сиёсати мазкур ва 

расмиётҳои зиддикоррупсионӣ дар таҷриба мебошад.  

 

5. Сохтори идоракунии фаъолияти зиддикоррупсионӣ 

    5.1. Идоракунии самараноки фаъолияти зиддикоррупсионии Бонк аз 

ҳисоби ҳамкории судманди воҳидҳои зерини Бонк ба даст меояд: 

 Шурои Нозирон; 

 Раёсат; 

 Хадамоти аудити дохилӣ; 

 Шуъбаи бехатарӣ ва таҳвили арзишҳо; 

 воҳидҳои сохтории Бонк. 

    5.2. Нақши функсионалӣ дар байни мақомот ва зерсохторҳои болозикр 

дар доираи фаъолияти зиддикоррупсионии Бонк ба таври зайл тақсим 

карда мешавад: 

1)  Шурои Нозирон: 

 Сиёсати мазкур, инчунин тағйирот ва иловаҳои ба он 

воридшавандаро тасдиқ менамояд; 

 назорати умумии муқовимат ба коррупсия ва чораҳои дар ин самт 

андешидашавандаро амалӣ менамояд; 

 аз ҷониби Раиси Раёсат оид ба натиҷаҳои андешидани ҷораҳо бо 

мақсади таъмини мутобиқати фаъолияти Бонк ба принсипҳо ва 

талаботҳои Сиёсати мазкур, дигар меъёрҳои татбиқшавандаи 

зиддикоррупсионӣ, инчунин муқовимат ба коррупсия, ки аз 

ҷониби мақомоти иҷроияи Бонк амалӣ карда мешаванд, огоҳ 

карда мешавад. 

2) Раёсат дар доираи ваколатҳои худ ҷавобгар мебошанд барои: 

 мутобиқати фаъолияти Бонк ба талаботи қонунгузорӣ, таъмини 

иҷрои талаботи қонунгузорӣ дар соҳаи муқовимат ба коррупсия; 

 муайян намудани салоҳияти роҳбарони воҳидҳои сохтории Бонк дар 

соҳаи муқовимат ба коррупсия;  

 ташкили тамоми чорабиниҳо, ки дар татбиқи принсипҳо ва талаботи 

ҳамин Сиёсат, аз ҷумла таъин намудани шахсони масъул барои 

таҳияи расмиёти зиддикоррупсионӣ, ба роҳ мондан ва назорати 

онҳо; 

 татбиқи мониторинги фаъолияти кормандони Бонк дар соҳаи 

муқовимат ба коррупсия. 

3) Шуъбаи бехатарӣ ва таҳвили арзишҳо: 

 мониторинги расмиёти муносиби фаъолият, ки ба кам кардани 

хавфҳои коррупсия, ки ба соҳаи фаъолияти Бонк хусусиятнок 

мебошанд, равона карда шудааст; 

 азнавсозии ҳуҷҷатҳои меъёрии дохилии Бонкро вобаста ба 

тағйироти қонунгузории зиддикоррупсионӣ ташаббус мекунад; 

 хабарҳои кормандони Бонкро оид ба вайрон намудани Сиёсати 

мазкур, оид ба гумонҳо барои содир намудани 

қоидавайронкуниҳои коррупсионӣ, ки аз натиҷаи онҳо дар сурати 

зарурат тафтишоти дохилиро оғоз менамояд, тавсияҳо оид ба 

беҳтарсозии расмиётҳои зиддикоррупсионии дар Бонк 

ҷоригардидаро таҳия менамояд. 

4) Воҳидҳои сохтории Бонк дар раванди (дар доираи) иҷрои вазифаҳои 

самтӣ: 

 бо назардошти принсипҳои Сиёсати мазкур расмиётҳои 

муносиби фаъолияти аз ҷониби онҳо анҷомдодашавандаро 

вобаста ба пешгирии коррупсия анҷом медиҳанд; 

 хавфҳои коррупсионие, ки барои самтҳои фаъолияти онҳо 

хусусиятнок мебошанд, мушаххас менамоянд; 

 маълумот оид ба хавфҳои коррупсионии бехатарии дохилӣ барои 

ташкили нақшаи санҷишҳои аз ҷониби Бонк риоя гардидани 

талаботи Сиёсати мазкурро пешниҳод менамоянд.  

5) Хадамоти аудити дохилӣ таҳлили мутобиқати мақсадҳои бизнес-

равандҳо ба мақсадҳои Бонк, санҷиши таъминоти эътимоднокӣ ва 

тамомияти бизнес-равандҳо (фаъолият) ва низомҳои иттилоотӣ, аз 

ҷумла эътимоднокии равандҳои муқовимат ба амалҳои ғайриқонунӣ, 

сӯйистифода ва коррупсияро мегузаронад. 

 

6. Иҷрои Сиёсат 

    6.1.Бонк мутобиқати низоми назорати дохилӣ ва аудитро ба талаботи 

сиёсати зиддикоррупсионӣ таъмин менамояд: 

    1)  назорати мунтазами риояи расмиёти дохилӣ; 

    2) назорати мунтазами маълумотҳои ҳисоботи муҳосибӣ, мавҷудият ва 

саҳеҳнокии ҳуҷҷатҳои аввалияи ҳисоботи муҳосибӣ; 

    3) иҷрои назорати мунтазами асоснокии иқтисодии хароҷотҳо дар 

соҳаҳои бо хавфи баланди коррупсионӣ: мубодилаи  туҳфаҳои корӣ, 

хароҷоти намояндагӣ, хароҷоти хайриявӣ, подош ба машваратчиёни 

беруна. 

    6.2.Тадбирҳо оид ба пешгирии коррупсия, ки дар Бонк татбиқ 

мешаванд, метавонанд дар бар гиранд: 

    1) дар кормандон ташаккул додани мавқеи шахсии ғайри қобили қабул 

донистани коррупсия ва ғайри қобили қабул донистани рафтори 

коррусионӣ дар дилхоҳ шакл ва зуҳурот; 

    2) огоҳ намудани кормандон оид ба масъулият барои сиёсати 

зиддикоррупсионӣ, инчунин аз ҳамаи кормандони Бонк талаб кардани 

иҷрои он; 

    3) ворид намудани бандҳои зиддикоррупсионӣ ба шартномаҳои 

меҳнатии кормандон; 

    4) ворид намудани нуқтаҳои стандартии зиддикоррупсионӣ ба 

қарордодҳои вобаста ба фаъолияти хоҷагидорӣ; 

    5) муайян намудани зерсохторҳо ва шахсони мансабдор, ки барои 

пешгирии қоидавайронкуниҳои коррупсионӣ ва дигар 

қоидавайронкуниҳо масъул мебошанд; 

    6)   ҳамкорӣ бо мақомоти ҳифзи ҳуқуқ; 

    7)   пешгирӣ ва танзими бархӯрди манфиатҳо; 

    8)  роҳ надодан ба таҳрифи расмии ҳисоботдиҳӣ ва истифодаи ҳуҷҷатҳои 

қалбакӣ; 

    9)     давра ба давра гузаронидани аудит, ҷалби коршиносон; 

    10) ҷойивазкунии (ротатсия) кормандон, ки вазифаҳои дорои хавфи 

баланди коррупсионӣ мебошанд;  

    11)    назорати самаранокӣ ва истифодаи мақсадноки воситаҳо аз ҷониби 

роҳбарияти Бонк; 

    12)  ҷорӣ намудани низоми банақшагирии сметавӣ ва амалӣ намудани 

назорат аз ҷониби роҳбарияти Бонк аз болои хараҷоти воситаҳои Бонк;  

    13) дар Бонк мунтазам гузаронидани интихоби озмунии 

таъминкунандагони молҳо ва хизматрасониҳо, бо мақсади иситифодаи 

босамари маблағҳои Бонк, таъмини шаффофияти харидҳо. 

    6.3.   Бонк давра ба давра хавфҳои коррупсионӣ, ки ҳам ба фаъолияти он 

дар маҷмуъ, ҳам ба самтҳои алоҳидаи он, аз ҷумла бизнес-равандҳои 

эҳтимолан осебпазирро баргузор, баррасӣ ва арзёбӣ менамояд.  Ба фарқ 

аз хавфҳои дигар хавфи коррупсионӣ танҳо аз нуқтаи назари эҳтимолияти 

татбиқи он бе назардошти ҳаҷми зарари эҳтимолӣ арзёбӣ карда мешавад. 

    6.4. Раванди арзёбии хавфи коррупсионӣ чор марҳилаи асосиро дар бар 

мегирад:  

    1) муайян намудани феҳристи функсияҳо, намудҳои фаъолият ва бизнес-

равандҳо, инчунин мансабҳо, вобаста аз ҳаҷми ваколатҳо ва имкониятҳои 

шахсӣ, ки бо факторҳои баланди хавфҳо вобаста мебошад;  

    2) муайян ва арзёбӣ намудани хавфҳои коррупсионӣ, ки барои Бонк 

хусусиятнок мебошанд, аз ҷумла таҳлили бизнес-равандҳо ва аҳдҳои асосӣ, 

муайян намудани самтҳои аз нуқтаи назари коррупсия дорои хавфи 

бештар;    

    3) гуруҳбандӣ вобаста ба сатҳи таҳти хавфҳои зикргардида қарор 

гирифтан. Ба самтҳои хавфнок, масалан, соҳаҳое дохил мешаванд, ки бо 

ҳамкорӣ бо контрагентҳо, ҳаракати дороиҳо ва воситаҳои пулӣ, 

имконияти расонидани таъсири берунӣ ё дохилӣ ба шахсе, ки қарорро 

қабул мекунад ва ғ.; 

    4)  муайян намудани нишондиҳандаҳои хавфи коррупсионӣ 

("байрақчаҳои сурх") барои ҳар як соҳаҳои хавфноки муайяншуда, ки 

минбаъд аз ҷумла ҳангоми мониторинг ва азнаварзёбии минбаъдаи хавфи 

коррупсионӣ истифода бурда мешаванд. 

    6.5.   Барои соҳаҳои муайяншавандаи фаъолияти ("ҷойҳои маҳдуд") аз 

ҳама бештар таҳти чунин хавфҳо қароргиранда (сатҳи нокофии дастгирии 

ҳуқуқӣ, тахассуси мутахассисон, мавҷуд набудани расмиётҳои дақиқ 

дарҷгардида, мустақилияти беасос дар қабули қарорҳо ва ғайра) Бонк 

чораҳои дахлдори зиддикоррупсиониро коркард мекунад. 

7. Ҳамкорӣ бо контрагентҳо ва дигар шахсон 

    7.1. Бонк барои барқарор намудан ва нигоҳ доштани муносибатҳои корӣ 

бо ташкилотҳое, ки муносибатҳои кориро бошуурона ва ба таври 

ростқавлӣ ба роҳ мемонанд, эътибори худро қадр мекунанд, дастгирии 

стандартҳои баланди этикии пешбурди бизнесро нишон медиҳанд, 

чораҳои хусусии муқовимат ба коррупсияро татбиқ менамоянд, кӯшиш 

менамояд. 

    7.2. Бонк ҳуқуқи муқаррар намудани расмиётҳои махсуси тафтишоти 

контрагентҳоро бо мақсади кам кардани хавфи ҷалби Бонк ба фаъолияти 

коррупсионӣ ва дигар таҷрибаи бешуурона дар рафти муносибатҳо бо 

контрагентҳо нигоҳ медорад. 

    7.3. Кормандони Бонк бояд ҳангоми интихоб ва ҳамкорӣ бо 

контрагентҳо эҳтиёткор бошанд. Бояд ба назар гирифт, ки ҳолатҳои 

порагирӣ ва коррупсия, ки аз ҷониби контрагентҳо, ки аз номи Бонк амал 

менамуданд, анҷом дода мешаванд, метавонанд ҷавобгарии шахсии 

ҷиноятиро дар пай дошта, инчунин асос барои ба ҷавобгарии маъмурӣ 

кашидани Бонк гардад, ки ин метавонад ба эътибори он зарар расонад. 

    7.4. Ба Бонк ва кормандони он ҷалб ё истифода намудани контрагентҳо 

барои анҷом додани дилхоҳ амалҳое, ки ба принсипҳо ва талаботҳои 

Сиёсати мазкур мухолифат мекунанд ё таҳти татбиқи меъёрҳои 

зиддикоррупсионӣ қарор мегиранд, манъ карда мешавад. 

    7.5.  Ба кормандони Бонк анҷом додани пардохтҳо барои содда 

кардани расмиёт дар дилхоҳ масъалаи вобаста ба фаъолияти Бонк манъ 

карда мешавад. Чунин пардохтҳо қобили қабул набуда, Бонк дар ягон 

ҳолат чунин пардохтҳоро аз ҷониби кормандон ё дилхоҳ шахсони дигари 

аз номи Бонк амалкунанда ҷонибдорӣ намекунад. 

    7.6. Бо мақсади иҷрои принсипҳо ва талаботҳои дар Сиёсати мазкур 

пешбинишуда, аз ҷумла уҳдадории коркард ва татбиқи чораҳои 

пешгирии коррупсия,  дар сурати зарурӣ Бонк метавонад ба қарордодҳо 

бо контрагентҳо ва дигар шахсон шартҳои (нуқтаҳо/бандҳои) 

зиддикоррупсиониро дохил намояд.  Чунин бандҳо бояд ба он ишора 

кунанд, ки контрагент дилхоҳ фоидаҳои молиявӣ ё дигар фоидаҳои 

беасосро, бевосита ё бавосита, ба дилхоҳ шахс ё ташкилот, бар ивази 

амалҳо ё беамалӣ дар вайрон намудани аз ҷониби онҳо иҷро намудани 

ӯҳдадориҳои худ қабул ё пешниҳод намекунад, ваъда намедиҳад.   

 

8. Назорати дохилӣ ва мониторинги самаранокии расмиёти 

зиддикоррупсонӣ 

    8.1. Дар Бонк мунтазам аудити дохилӣ ва берунаи фаъолияти молиявӣ-

хоҷагидорӣ, назорати пуррагӣ ва дурустии дарҷи маълумотҳо дар 

баҳисобгирии муҳосибӣ, риояи талаботи қонунгузории амалкунандаи 

Ҷумҳурии Тоҷикистон ва ҲМДБ, аз ҷумла принсипҳо ва талаботҳои дар 

Сиёсати мазкур муқарраргардида гузаронида мешавад. 

    8.2. Назорати дохилӣ бо мақсадҳои муқовимат ба коррупсия аз ҷониби 

мақомоти идоракунӣ, воҳидҳои сохторӣ, шахсони мансабдор ва 

кормандони Бонк, ки низоми назорати дохилии Бонкро ташкил медиҳанд, 

ки салоҳият ва ваколатҳои онҳо бо Оиннома, низомномаҳои зерсохтор ва 

дигар ҳуҷҷатҳои Бонк, муайян карда мешавад, амалӣ карда мешаванд.  

    8.3. Дар доираи расмиётҳои назорати дохилӣ дар Бонк санҷишҳои 

самтҳои калидии фаъолият, аз ҷумла санҷишҳои интихобии қонунияти 

пардохтҳои анҷомдодашаванда, асоснокии иқтисодии он, муносибияти 

хароҷотҳо анҷом дода мешаванд, аз ҷумла вобаста ба тасдиқи ҳуҷҷатҳои 

баҳисобгирии аввалия ва мутобиқат ба талаботҳои Сиёсати мазкур. 

    8.4. Дар робита ба тағйироти имконпазири хавфҳои коррупсионӣ ва 

дигар омилҳои ба фаъолияти хоҷагидорӣ таъсиррасонанда, Бонк 

мониторинги расмиёти ҷоришудаи пешгирии коррупсияро амалӣ 

намуда, риояи онҳоро назорат мекунад ва ҳангоми зарурат онҳоро 

азнавбинӣ ва таҷдид менамояд. 

    8.5. Бонк барои тафтишоти ҳамаи ҳолатҳои зархаридии тиҷоратӣ, 

додани пора, коррупсия ва сӯйистифода аз мақоми хизматӣ аз ҷониби 

кормандони Бонк, ки бо ягон роҳ бо Бонк алоқаманданд, ҳамаи чораҳоро 

меандешад. 

    8.6. Назорати риояи бандҳои Сиёсати мазкур аз тарафи кормандони 

Бонк бевосита аз ҷониби роҳбарони воҳидҳои сохтории Бонк анҷом дода 

мешаванд.  Роҳбарони воҳидҳои сохторӣ барои фавран огоҳонидан оид ба 

далелҳои ошкоршуда ё ба онҳо хабаршудаи варойнкуниҳои Сиёсати 

мазкур ба бехатарии дохилӣ уҳдадор мебошанд. Талаботи зикргардида 

инчунин  ба дигар кормандони Бонк новобаста аз мақоми хизматии 

ишғолнамуда паҳн мегардад. 

    8.7. Хадамоти аудити дохилӣ давра ба давра маълумот оид ба натиҷаҳои 

кори зерсохторҳои Бонк оид ба таъмини мутобиқати фаъолияти онҳоро ба 

принсипҳо ва талаботҳои Сиёсати мазкур, дигар меъёрҳои 

зиддикоррупсионӣ, ки таҳти татбиқ қарор мегиранд, баррасӣ ва арзёбӣ 

менамояд. 

 

9. Масъулият 

    9.1. Ҳамаи кормандони Бонк новобаста аз мансаби ишғолнамуда барои 

риояи принсипҳо ва талаботҳои Сиёсати мазкур, инчунин барои амалҳои 

(беамалиҳои) шахсони тобеашон, ки ин принсипҳо ва талаботҳоро вайрон 

мекунанд, масъулияти шахсиро ба уҳда доранд.  

    9.2. Шахсоне, ки барои вайрон намудани талаботи Сиёсати мазкур 

айбдор мебошанд, метавонанд бо ташаббуси Бонк, мақомоти ҳифзи ҳуқуқ 

ё дигар шахсон бо тартиб ва дар асосҳои дар қонунгузории амалкунандаи 

Ҷумҳурии Тоҷикистон пешбинишуда ба ҷавобгарии интизомӣ, маъданӣ-

ҳуқуқӣ, маъмурӣ ё ҷиноятӣ кашида шаванд.  

    9.3. Назорат аз болои риояи Сиёсати муқовимат ба коррупсия дар ҶСП 

"Актив Бонк" ба амнияти дохилӣ вогузор карда мешавад. 

 

10. Муқаррароти хотимавӣ 

    10.1. Сиёсати мазкур мутобиқи қарори Шурои Нозирони Бонк ё 

талаботи қонунгузории амалкунандаи Ҷумҳурии Тоҷикистон метавонад 

азнавбинӣ карда шавад.  

    10.2. Масъалаҳое, ки мустақиман дар Сиёсати мазкур пешбинӣ 

нашудаанд, бо ҲМДБ-и дахлдор ва қонунгузории амалкунандаи Ҷумҳурии 

Тоҷикистон танзим карда мешаванд.  

    10.3. Матни Сиёсат, тағйирот ва иловаҳо ба он бо тартиби ҳатмӣ аз 

тарафи Шуъбаи кор бо кормандон ба ҳамаи кормандони Бонк пас аз 

тасдиқи Сиёсат, инчунин ҳангоми қабул ба кор, таъин ба дигар мансаби 

болотар, ки иҷрои уҳдадориҳои вобаста ба пешгирӣ ва муқовимат ба 

коррупсияро пешбинӣ мекунанд, расонида мешаванд.  

    10.4. Дар сурати ихтилофоти бандҳои Сиёсати мазкур ба меъёрҳои 

қонунгузории Ҷумҳурии Тоҷикистон, меъёрҳои қонунгузории Ҷумҳурии 

Тоҷикистон татбиқ карда мешаванд.  

 

 

 

 

 

 

 

 

 

  

 


